
Í Hvolsskóla er einstaklingurinn í brennidepli 

Heimsókn forseta Íslands og fylgdarliðs 

 

Miðvikudaginn 11. febrúar síðastliðinn heimsóttu herra Ólafur Ragnar 
Grímsson og frú Dorrit Moussaief 
skólann ásamt fulltrúum 
Sparisjóðanna á Íslandi.  
Gestirnir mættu klukkan 9 og fóru 
í skoðunarferð um skólann og 

fylgdust 
með 
vinnu 

nemenda. Beðið hafði verið sérstaklega um að 
dagurinn yrði eins hefðbundinn og frekast væri 
kostur til að gefa sem raunsannasta mynd af 
skólastarfinu.  
Gaman var að sjá áhuga forsetahjónanna á 
viðfangsefnum nemenda. Ekki var síður 
ánægjulegt að fylgjast með áhuganum og 
gleðinni sem geislaði af nemendum og starfsfólki. 
           

Að lokinni skoðunarferð var 
sameiginleg stund í salnum með 
öllum nemendum, starfsfólki og 
öðrum gestum. Þar sungu 
nemendur mið- og yngsta stigs 
fyrir hópinn, hljómsveitin Bad 
Carma flutti lagið Dani California 
og Elísabet Rún Ágústsdóttir flutti 
ræðu. Tvö síðarnefndu atriðin 

voru framlag Hvolsskóla í Ræðu- og 
söngkeppni grunnskólanna í 
Rangárvallasýslu fyrr í mánuðinum. 

 Herra Ólafur ávarpaði  
samkomuna og nemendum 
gafst færi á að spyrja 
forsetann nokkurra 
spurninga sem Ólafur 
svaraði greiðlega og mörg 
svörin kölluðu fram bros 
viðstaddra. 
 

 

 

Fulltrúi Sparisjóðanna ávarpaði 
einnig salinn og færði nem-
endum skólans  bókina Íslands 
Atlas að gjöf sem fulltrúar 
nemendaráðs tóku við. 

 

Heimsóknin tókst í alla staði mjög vel 
og voru gestir ánægðir með daginn. 
Nemendur skólans fengu mikið hrós 
eða eins og stóð orðrétt í bréfi sem 
forsetinn sendi eftir heimsóknina: „Á 
tímum erfiðleika er gleðilegt að verða 
vitni að svo öflugu starfi og skynja 
námsgleði, aga og sköpunarkraft 
nemendanna, kynslóðar sem mun erfa 
landið.“ 
Látum þau orð vera lokaorð um 
forsetaheimsóknina. 

Fleiri góðar heimsóknir höfum við fengið í vetur og enn fleiri framundan, 
til að mynda frá öðrum skólum sem vilja kynnast starfi skólans.  

Á döfinni 

Það er margt framundan hjá okkur eins og endranær: 

23. febrúar  er dagur tileinkaður sjónskertum í Hvolsskóla. Fundur vegna 
ferðar í skólabúðir. 

24. febrúar  er árshátíð miðstigs – Baðstofuhátíð. 

25. febrúar  öskudagur – frídagur nemenda. 

2.-6. mars  Reykjaferð 7. bekkjar. 

12. mars  er skipulagsdagur og nemendur þá ekki í skóla. 

13. mars  er foreldradagur. 

16. mars  undankeppni Stóru upplestarkeppninnar í Hvolsskóla kl. 16:30. 

18. mars  fáum við námskeið í nýsköpun (mið- og elsta stig). 

23. mars  er Stóra upplestrarkeppnin á Kirkjubæjarklaustri kl. 14 – úrslit. 

25. mars  Tónlist fyrir alla – Blástursbelgirnir. 

29. mars  fara mið- og yngsta stig á Kardemommubæinn. 

2. apríl   Árshátíð elstu stiga skólanna í Rangárþingi og V-Skaftafellssýslu 
haldin í Hvolnum. Síðasti kennsludagur fyrir páska í 7.-10. bekk. 

3. apríl  Síðasti kennsludagur fyrir páska í 1. – 6. bekk. 

15. apríl  Kennsla samkvæmt stundatöflu hefst. 

 

Fundur vegna skólabúða að Reykjum mánudag 23. febrú ar 

Fundur með foreldrum og nemendum 7. bekkjar 
vegna ferðar í skólabúðir að Reykjum í 
Hrútafirði verður haldinn  í Hvolsskóla 
mánudaginn 23. febrúar klukkan 16:30. 
Mikilvægt er að fá góða mætingu því á 
fundinum verður farið yfir alla þætti er varða 
dvölina að Reykjum . 


